
	1.
	Տարածքային կառավարման և ենթակառուցվածքների նախարարի 15.12.2020թ. թիվ ՍՊ//35387-2020 գրություն
	1. Հաշվի առնելով, որ ոչ Նախագծով, ոչ Նախագծի հիմնավորմամբ նվիրատվությամբ հանձնվող փոխադրամիջոցները նվեր տվողին սեփականության իրավունքով պատկանելու հանգամանքը հավաստող փաստաթղթեր առկա չեն, առաջարկում ենք Նախագծի 2-րդ կետում «թվով 5», «թվով 2» և «թվով 5» բառերից առաջ լրացնել «վերջինիս սեփականության իրավունքով պատկանող» բառերը։
	Ընդունվել է:
	Նախագծում կատարվել են համապատասխան փոփոխություններ:

	
	
	2. Անհրաժեշտ է Նախագծի 3-րդ կետը խմբագրել ՀՀ քաղաքացիական օրենսգրքի 594-րդ հոդվածով սահմանված կարգով Հայաստանի Հանրապետության անունից ՀՀ առողջապահության նախարարի կողմից Նախագծի 2-րդ կետով նախատեսված փոխադրամիջոցների մասով նվիրատվության պայմանագիր կնքելու նպատակով։ Նշված փոփոխության հիմքով անհրաժեշտ է նաև լրացնել Նախագծի նախաբանը։
	Ընդունվել է:
	Նախագծում կատարվել են համապատասխան լրացում:

	
	
	3. ՀՀ կառավարության 13.10.2016թ. թիվ 1067-Ն որոշման 2-րդ կետի համաձայն՝ «պետական սեփականություն հանդիսացող գույքի նվիրաբերության պայմանագրերը Հայաստանի Հանրապետության անունից կնքում է Հայաստանի Հանրապետության կառավարությանն առընթեր պետական գույքի կառավարման վարչությունը» (ներկայումս՝ ՏԿԵՆ պետական գույքի կառավարման կոմիտե)։ Նշվածի հիմքով անհրաժեշտ է խմբագրել Նախագիծը։
	Չի ընդունվել: 
	Գործնականում բազմաթիվ նվիրաբերության օրինակներ կան, որոնց դեպքում պայմանագիր կնքելու հանձնարարությունը կառավարության որոշմամբ տրվել է Առողջապահության նախարարին, օրինակ` Կառավարության 2020 թվականի սեպտեմբերի 10-ի թիվ 1508-Ա որոշումը:   

	
	
	4. Միաժամանակ հաշվի առնելով կատարվող աշխատանքները՝ առաջարկում ենք Նախագծի 5-րդ կետի 2-րդ ենթակետում «մեկամսյա» բառը փոխարինել «երկամսյա» բառով։
	Ընդունվել է:
	Նախագծում կատարվել են համապատասխան փոփոխություններ:

	2.
	Ֆինանսների նախարարի 15.12.2020թ. թիվ 01/8-3/18710-2020 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	3.
	Արդարադատության նախարարի 15.12.2020 թվավականի թիվ 01//28230-2020 գրություն
	1. «Առողջապահության նախարարությանը գույք ամրացնելու, որպես նվիրատվություն` գույք ընդունելու և Արցախի Հանրապետությանը նվիրաբերությամբ գույք հանձնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում անհրաժեշտ է հղում կատարել նաև «Կառավարչական իրավահարաբերությունների կարգավորման մասին» օրենքի 5-րդ հոդվածի 7-րդ մասին:
	Ընդունվել է:
	[bookmark: _GoBack]Նախագծում կատարվել են համապատասխան լրացում: 

	
	
	2. Նախագծի 1-ին կետում անհրաժեշտ է հիշատակել իրավական ակտի կրճատ անվանումը՝ նկատի ունենալով «Նորմատիվ իրավական ակտերի մասին» օրենքի 17-րդ և 18-րդ հոդվածների պահանջները:
	Ընդունվել է:
	Նախագծում կատարվել են համապատասխան փոփոխություններ:

	
	
	3. Նախագծի 3-րդ կետի համաձայն՝ սույն որոշման հավելված 1-ով սահմանված շտապ օգնության մեքենաները` դրանց օժանդակ սարքավորումներով և հավելված 2-ի 1-7-րդ կետերով սահմանված շտապ օգնության մեքենաներն ամրացնել Առողջապահության նախարարությանը` հետագայում դրանք ըստ պահանջի տնօրինելու նպատակով:
Այս առումով հարկ է նշել, որ Նախագծի 3-րդ կետում «ըստ պահանջի տնօրինելու նպատակով» բառերն անհրաժեշտ է փոխարինել «նպատակային նշանակությանը համապատասխան տիրապետելու և օգտագործելու նպատակով» բառերով՝ նկատի ունենալով «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ մասի դրույթները, այն է՝ պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքը ձևավորվում է օրենսդրությամբ սահմանված կարգով` նրա տիրապետմանն ու օգտագործմանը հանձնված (ամրացված) գույքից:
	Չի ընդունվել:
	Նշված ձևակերպումը բխում է «Կառավարչական իրավահարաբերությունների կարգավորման մասին» օրենքի 5-րդ հոդվածի 8-րդ մասից:

	
	
	4. Նախագծի 5-րդ կետի 2-րդ ենթակետում «5-րդ կետում» բառերն անհրաժեշտ է փոխարինել «4-րդ կետում» բառերով, քանի որ նվիրաբերման ենթակա գույքը նախատեսված է Նախագծի 4-րդ կետով:
	Ընդունվել է:
	Կատարվել է համապատասխան փոփոխություն:



